Коми Республикаын водзӧ нуӧдӧны выль образеца фельдшер-акушер пунктъяс стрӧитан кампания

Коми Республикаса йӧзлысь дзоньвидзалун видзан министр Ярослав Бордюг Луздор районын восьтіс кык выль фельдшер-акушер пункт. 2014 во помӧдз республикаын кӧсйӧны восьтны нӧшта 3 выль ФАП. Тадзи, 2013-2014 воясӧ дінмуын лоас кыпӧдӧма 21 фельдшер-акушер пункт.

«Любӧ, мый республикаса олан пунктъясын водзӧ стрӧиталӧны да восьталӧны выль фельдшер-акушер пунктъяс, кодъяс тырвыйӧ лӧсялӧны корӧмъяслы да медицина отсӧг сетӧм вылӧ сэні эм став ӧнія оборудование. Но ме кора йӧзӧс, медым найӧ эз виччысьны сійӧ кадсӧ, кор быть колӧ медицина отсӧг, а ветлыны врачьяс дорӧ профилактика могысь», - пасйис Я.Бордюг.

Министр сідзжӧ уськӧдіс тӧд вылӧ, мый Коми Республикаса юрнуӧдысь Вячеслав Гайзерлӧн тшӧктӧм серти 2020 воӧдз арталӧны пыртны уджӧ сё гӧгӧр фельдшер-акушер пункт медицинскӧй специалистъяслы оланінӧн.

Луздор районын восьтӧм ФАП-ъясын эм став ӧнія оборудование да ыджыд специализируйтӧм процедурнӧй жыръяс. Бур медицина услуга вермӧны босьтны Берёзовка, Корольки, Талича грездъясса, Гурьёвчи, Кыддзавидз да Вуктым посёлокъясса олысьяс. 
